
Валчкевіч Ю.Л.
Тэма: З надыходам зімы ў паводзінах жывёл назіраюцца свае асаблівасці
Мэта: пазнаёміць з творам Янкі Галубовіча «Лясная госця»; фарміраваць уменне чытаць правільна і асэнсавана, удасканальваць уменне чытаць выразна, беспамылкова; ствараць умовы для развіцця звязнай мовы навучэнцаў,   папаўнення слоўнікавага запасу, камунікатыўных навыкаў;  на прыкладзе  твора садзейнічаць выхаванню паважлівых і добразычлівых адносін да жывёл, да прыроды роднага краю.
Абсталяванне: ілюстрацыі  казулі, карткі-дапаможніцы “Жанры мастацкай літаратуры”, партрэт аўтара твора, планшэт.
Змест урока
I. Арганізацыйны момант
а) падрыхтоўка да ўрока (арганізацыя рабочага месца)
б) псіхалагічны настрой на ўрок 
Пачынаецца ўрок
Празвінеў ужо званок
Папрацуем, пачытаем
і шмат новага пазнаем
Настаўнік. Жадаю вам поспехаў на ўроку, а таксама добрых адзнак.
II. Праверка дамашняга задання.
а) актуалізацыя ведаў навучэнцаў па раздзеле падручніка:
Настаўнік. З якім раздзелам падручніка мы працуем? (Кажуць у дарозе восень залатая…) З якімі творамі пазнаёміліся ў раздзеле “Кажуць у дарозе восень залатая …”?(адказы навучэнцаў) Якія творы ў гэтым раздзеле вам найбольш спадабаліся і чаму? (адказы навучэнцаў)
б) Выразнае чытанне верша Уладзіміра Дубоўкі «Набліжалася восень» (дамашняе заданне) .
(адзін навучэнец чытае дамашняе заданне, астатнія – ацэньваюць і каменціруюць чытанне таварыша, карыстаючыся алгарытмам з дошкі. На дошцы крытэрыі выразнага чытання: правільнасць, выразнасць, эмацыянальнасць)
  + дадатковыя пытанні для вучняў:
· Як набліжалася восень? (ціхутка) Замяні блізкім па значэнні словам (падкрадвалася)
· Каго напалохала восень? ( лета)
· Зачытай словы, якія пацвярджалі, што лета спяшалася (пагубляла, уцякаючы лета..)
· Растлумач знасэнне слова «мураваны»? ( пабудаваны з каменю або з цэглы)
· З  якой датай віншавалі бабулю ў апавяданні  Івана Аношкіна «Асеннія рамонкі»?  ( з тым, што яна выходзіць на пенсію)
(выстаўленне і каменціраванне адзнак настаўнікам)
III. Паведамленне тэмы і мэты ўрока
Настаўнік. Сёння мы з вамі прадаўжаем працаваць у нашым раздзеле “Кажуць у дарозе восень залатая…”, будзем вучыцца чытаць правільна, выразна;  папаўняць свой слоўнікавы запас; вучыцца разважаць, даказваць сваю думку і падрабязна пераказваць тэкст (задачы ўрока запісаны на дошцы).
а) Прагназаванне дзецьмі таго, пра што  будуць чытаць у творы Я.Галубовіча    “Лясная госця”.
Настаўнік. Твор з якім мы сёння пазнаёмімся называецца «Лясная госця». Як вы лічыце  пра што будзе ісці гаворка ў творы?  Больш дакладна адказаць на пытанне  дапаможа ілюстрацыя у падручніку на ст.81. Пра каго будзе ісці гаворка ў творы? Можа хто з вас можа расказаць пра гэту дзіўную жывёлу. Калі не, то паслухаем паведамлення падрыхтаванага вучня.
Паведамленне пра казулю ( суправаджэнне малюнкамі казулі на планшэце)
Летам казулі пасуцца раніцай, вечарам і ў першай палове ночы. Днём, асабліва у гарачыню, ляжаць у густой траве або кустах. Зімою, калі і футра не выратоўвае ад холаду, дапамагае глыбокі снег, куды казулі хаваюцца, як пад коўдру. Але калі вышыня снежнага покрыву перавышае 40 см, маладым казулям прыходзіцца нялёгка: яны не могуць знайсці сабе ежу, не могуць ўцячы ад ворага; стараюцца хадзіць па звярыных сцежках. Казулі аб’ядаюць асіну, іву, рабіну, ліпу, бярозу, дуб, ясень. Зімою харчуюцца хвояй маладых сасонак і ядлоўцу, у адрозненні ад аленя і лася не ядуць кару. Грыбы ядуць у невялікай колькасці. Казуля есць ягады, каштаны, жалуды. Казуля без намаганняў  пераскоквае  праз высокія загародкі і кусты, пераплывае бурлівыя рэкі. Гэта вельмі палахлівая і  асцярожная жывёла. Асноўныя ворагі казуль - ваўкі , рысі. На  маленькіх казуль нападае лісіца. 
Настаўнік. Вось вы праслухалі цікавае паведамленне. Малайчына! За самастойную падрыхтоўку матэрыяла + дадатковае пытанне (ацэньванне вучня)
б) Знаёмства з біяграфіяй Я.Галубовіча, паказ партрэта
IV. Слоўнікавая работа
Настаўнік. Для таго, каб разумець усе словы, якія ёсць ў нашым творы звернемся да нашага слоўніка (на дошцы запісаны словы, што сустрэнуцца ў тэксце, ракрываюць сэнс кожнага з іх)
Тлумачэнне:
· панадворак – падбор аднакаранёвых слоў;
· журба -  у кантэксце сказа з заменай слова сінонімам;
· як ветрам здзьмула – прывядзенне прыклада з жыцця; 
V. Праца з тэкстам у падручніку
а) Першаснае чытанне твора настаўнікам
Настаўнік. Пасля прачытання твора вам неабходна сказаць якая тэма твора і  даказаць, да якога жанру  адносіцца вывучаемы твор (пры доказе жанра твора выкарыстоўваюцца карткі - дапаможніцы        “Жанры мастацкай літаратуры”).
Фізкультхвілінка ( комплекс практыкаванняў гімнастыкі для вачэй, комплекс практыкавання для нармалізацыіі асанкі)
 б) Другаснае чытанне твора навучэнцамі (невялікімі часткамі). Аналіз        разумення зместу навучэнцамі прачытанага твора.
Настаўнік. Ад чыйго імя вядзецца аповяд?  Каго падпільноваў аўтар? Дзе адбываюцца падзеі апісаныя аўтарам? У які час сутак?   Якая пара года адлюстравана ў апавяданні? Чаму казуля неаднаразова наведвалася на градку? Чаму аўтар не стаў праганяць казулю? 
в) Чытанне твора ланцужком ( выяўленне сэнсавых ланцужкоў ў тэксце)
г) Праца над мастацкімі сродкамі 
Настаўнік.  Якія словы і выразы перадаюць характэрныя прыкметы восені? ( у яркую пазалоту прыбраліся; шэрыя, калматыя  хмары ;зрэдку выгляне сонейка; жураўліны клін знікае з вачэй). Як вы разумееце выраз «калматыя хмары»?  Які настрой выклікаў жураўліны клін? Зачытайце (Гляджу ў неба, на клін ….).
г) Выбарачнае чытанне ( праца ў парах)
1- ая пара: Як выглядала казуля? (цела зграбнае, лёгкае. Ногі – усё адно як вытачаныя...)
2 – ая пара: Што адцягнула ўвагу аўтара ад перажыванняў, выкліканых  крыкам журавоў? (цэлы радок морквы як ветрам здзьмула!...)
д) Калектыўнае састаўленне плана да тэксту
Настаўнік. Колькі частак вы можаце выдзяліць у творы?
(зачытваецца адпаведная частка, калектыўна абмяркоўваецца яе межы і сэнсавая завершанасць, паля чаго вучні прапануюць загалоўкі да яе)
Прыкладны план да тэксту:
1. Набліжалася восень.
2. Невядомы гаспадар.
3. Лясная госця.
(план запісваецца на дошцы)
а) праца над тэкстам па плане ў парах
1-ая пара. Пераказ першага пункта плана.
2-ая пара. Пераказ другога пункта плана.
3-ая пара. Пераказ трэцяга пункта плана.
( заслухванне падрыхтаваных пар)
б) пераказ аднага вучня па плане 
Настаўнік. У якой часцы апісваецца самы напружаны момант апавядання?
VI. Падвядзенне вынікаў урока
Настаўнік. З  якім творам пазнаёміліся?  Якая галоўная думка твора?  Як бы вы паступілі на месцы аўтара?
Настаўнік. Прадоўжы ланцужок:

VII. Дамашняе заданне
Падрабязны пераказ тэксту “Лясная госця”
Правесці міні - даследаванне па тэме”Жыццё казуль у Вензавецкім дэндрапарку” (заданне для высокаматэваваных вучняў)
VIII.Рэфлексія 
“Прадоўжы сказ” (па выніках пастаўленых мэт у пачатку ўрока).
Я зразумеў…
Я навучыўся…
Я ўмею…
Я даведаўся…

